
1. Իրավական ակտի անհրաժեշտությունը
Սույն իրավական ակտի անհրաժեշտությունը պայմանավորված է այն հանգամանքով, որ  «Գյուղատնտեսական հետազոտությունների և հավաստագրման կենտրոն»  պետական ոչ առևտրային կազմակերպությունը (նախկինում՝ «Սերմերի գործակալություն» ՊՈԱԿ) 2005 թվականից օգտագործում է ՀՀ Արմավիրի մարզ, Մերձավան համայնք, Երևանյան խճուղի 2-րդ փողոց, շենք N 4 հասցեում գտնվող, «Երկրագործության և բույսերի պաշտպանության գիտական կենտրոն» ՓԲԸ-ին պատկանող եռահարկ շինությունը և դրա զբաղեցրած հողատարածքը, սակայն բացակայում է Կազմակերպության անունով իրավունքների պետական գրանցումը։ Վերջինս հանդիսանում է խոչընդոտ Կազմակերպության կողմից սերմերի որակի փորձաքննության լաբորատորիան հավատարմագրելու համար, ինչպես նաև կանոնադրությամբ ամրագրված այլ գործառույթների պատշաճ և ամբողջ ծավալով իրականացման գործում։ Առաջիկայում Կազմակերպությունում գործելու է կենսաքիմիական լաբորատորիա, մեկնարկելու է տնկանյութի հավաստագրման գործընթացը, արդեն իսկ իրականացվում են սերմերի հավաստագրման և սորտափորձարկման աշխատանքների կազմակերպման գործընթացի բարեփոխումները։ Այդպիսով Կազմակերպության կողմից գյուղատնտեսական մշակաբույսերի նոր սորտերի արտոնագրման և սերմերի որակական ցուցանիշների գնահատման շրջանակներում գործառույթների ընդլայնման, գյուղատնտեսական արտադրությանը բարձրորակ հավաստագրված տնկանյութի մատակարարման, սերմերի ու տնկանյութի հավաստագրման ապահովման նպատակով անհատույց և անժամկետ օգտագործման իրավունքով հատկացնել Հայաստանի Հանրապետության Արմավիրի մարզի Մերձավան համայնքի տարածքում գտնվող, «Երկրագործության և բույսերի պաշտպանության գիտական կենտրոն» ՓԲԸ-ին ամրացված եռահարկ վարչական շենքը ամբողջությամբ, ինչպես նաև հարակից չօգտագործվող հողատարածքը՝ 0․489483 հա մակերեսով, համաձայն կցվող բաժանման սխեմայի: 
2․ Ընթացիկ իրավիճակը և խնդիրները
«Գյուղատնտեսական հետազոտությունների և հավաստագրման կենտրոն»  պետական ոչ առևտրային կազմակերպությանը տրամադրվող եռահարկ վարչական շենքը ամբողջությամբ  և հարակից հողատարածքը՝ 0․489483 հա մակերեսով, կծառայի.
   ա) Կատարելու ստուգիչ հողամասերում փորձարկումներ, դաշտային հետազոտություններ, ֆիզիկական և իրավաբանական անձանց կողմից բազմացման ենթակա սերմերի խմբաքանակների որակը հավաստելու, ինչպես նաև տնկանյութի հավաստագրման համար դաշտային հետազոտության (ապրոբացիա) կազմակերպման ու  իրականացման նպատակով:
   բ) Կատարելու սորտափորձարկում գնահատելու ստեղծված սորտային բազմազանությունը, որոշելու առավել արժեքավոր սորտերը՝ ըստ դրանց բերքատվության, արտադրանքի որակի և այլ օգտակար հատկանիշների՝ մշակության ստույգ որոշված տարածաշրջանում արտադրության մեջ արմատավորելու  համար:
   գ) Կատարելու գյուղատնտեսության մեջ լավագույն փորձի ցուցադրություն շահագրգիռ կողմերին:
Կազմակերպությունը, հանդիսանալով ոլորտում միակ կառույցը, պետական սորտափորձարկման համակարգում, գործում է սելեկցիոն, գիտահետազոտական կառույցներից անկախ և վերջնական եզրակացություն տալով դրանց աշխատանքի արդյունքի և որակի մասին, նշանակում է պետական փորձարկումներ, անցկացնում դաշտային հետազոտություններ, որոնց արդյունքում ստացված տվյալների վերլուծության հիման վրա ընդունում և արտոնագրում է Հայաստանի Հանրապետության տարբեր բնակլիմայական գոտիներում առավել հարմարվող, որակյալ բերք ապահովող, տնտեսական բարձր օգտակարություն դրսևորող սորտերն ու հիբրիդները, ինչպես նաև տրամադրում  է  դրանց օգտագործման թույլտվություններ:

3․ Առաջարկվող կարգավորման բնույթը
Սույն իրավական ակտով գյուղատնտեսական մշակաբույսերի նոր սորտերի արտոնագրման և սերմերի որակական ցուցանիշների գնահատման նպատակով  «Գյուղատնտեսական հետազոտությունների և հավաստագրման կենտրոն»  պետական ոչ առևտրային կազմակերպության կանոնադրությամբ ամրագրված գործառույթները կիրականացվեն պատշաճ և ամբողջ ծավալով՝ կհավատարմագրվի սերմերի որակի փորձաքննության լաբորատորիան, ինչպես նաև կհիմնվի փորձացուցադրական հողատարածք, որը օրինակ կհանդիսանա շահառուների համար, ինչպես նաև Կազմակերպության կողմից իրականացվող աշխատանքները հնարավոր կլինի ներկայացնել շահառուներին և օտարերկրյա ներդրողներին։
4․ Նախագիծը մշակվել է Հայաստանի Հանրապետության էկոնոմիկայի նախարարության կողմից:
5․ Ակնկալվող արդյունքը
Նախագծի ընդունմամբ հնարավորություն է ստեղծվում «Գյուղատնտեսական հետազոտությունների և հավաստագրման կենտրոն»  պետական ոչ առևտրային կազմակերպությանը վերաբերելի ոլորտում առաջադիմական փոփոխություններ կատարելու շնորհիվ ստանալ լայն ճանաչում և արդյունքում Հայաստանի Հանրապետությունում հանդիսանալով բույսերի նոր սորտերի պետական փորձարկումներն ու սերմերի լաբորատոր հետազոտություններն իրականացնող միակ պետական հաստատությունը, հավատարմագրված լաբորատորիան երաշխիք կստեղծի հայ արտադրողների (արտահանողների) համար, ունենալով իրենց արտադրանքի միջազգային չափանիշներին  համապատասխան փորձարկման հաշվետվությունը, վստահ դուրս գալու միջազգային շուկա, ապահովել անկողմնակալություն, գաղտնիություն, հողօգտագործողների հետ ձևավորելի փոխհարաբերության արդյունավետ մակարդակի մթնոլորտ, որն էլ կնպաստի  գյուղատնտեսական հետազոտությունների, սորտափորձարկումների, սերմերի և տնկանյութի լաբորատոր փորձաքննության կազմակերպմանն ու իրականացմանը, հավաստագրման ուղղությամբ տարվող աշխատանքների արդյունավետության բարձրացմանը:
Հարակից հողատարածքը օգտագործելու արդյունքում կիրականացվի սորտափորձարկումը և ստուգիչ հողամասերում փորձարկումները, տեղում սահմանված մեթոդներով կհամեմատվեն տվյալ գոտում օգտագործման թույլտվություն ստացած, ստուգիչ կամ էտալոն հանդիսացող լավագույն սորտերի հետ, տրամադրելով դրանց օգտագործման թույլտվություններ: Ցուցադրական տարածքների ներդրման արդյունքում կամբողջացվեն և տեսանելի կլինի տնտեսվարող սուբյեկտների և շահառուների համար սորտափորձարկման փուլերի հաջորդականությունը, կանցկացվեն դաշտային օրեր և կկազմակերպվեն գյուղատնտեսական մշակաբույսերի հեռանկարային սորտերի ցանքերի ցուցադրական տեղամասեր: Դաշտային հետազոտության ու լաբորատոր փորձաքննության արդյունքների հիման վրա կիրականացվի սերմերի հավաստագրում: Տեխնիկական կանոնակարգերի, պետական չափորոշիչների, սերմնաբուծության և տնկանյութի արտադրության բնագավառում գործող նորմատիվային այլ փաստաթղթերի պահանջներին համապատասխան կտրվի հավաստագիր:
6․ Նախագծի ընդունման կապակցությամբ պետական կամ տեղական ինքնակառավարման մարմնի բյուջե 
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազում չի նախատեսվում:
7․  Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագրի, ոլորտային և/կամ այլ ռազմավարություններ
«Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպության լաբորատորիայի հավատարմագրումը բխում է Կառավարության 2021-2026 թթ․ ծրագրի գյուղատնտեսության ոլորտում կառավարության կողմից իրականացվող քաղաքականության նպատակներից։




	


